
Katharudra Upanishad

கட²ருத்³ரோபநிஷத்

பரிவ்ரஜ்யாத⁴ர்மபூகா³லங்காரா யத்பத³ம் யயு: ।
தத³ஹம் கட²வித்³யார்த²ம் ராமசந்த்³ரபத³ம் ப⁴ஜே ॥
ௐ ஸஹநாவவது ஸஹ நௌ பு⁴நக்து ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
ஹரி: ௐ ॥ தே³வா ஹ வை ப⁴க³வந்தமப்³ருவந்நதீ⁴ஹி ப⁴க³வந்ப்³ரஹ்மவித்³யாம் ।
ஸ ப்ரஜாபதிரப்³ரவீத்ஸஶிகா²ந்கேஶாந்நிஷ்க்ரு’த்ய விஸ்ரு’ஜ்ய யஜ்ஞோபவீதம்
நிஷ்க்ரு’த்ய புத்ரம் த்³ரு’ஷ்ட்வா த்வம் ப்³ரஹ்மா த்வம் யஜ்ஞஸ்த்வம் வஷட்கார-
ஸ்த்வமோங்காரஸ்த்வம் ஸ்வாஹா த்வம் ஸ்வதா⁴ த்வம் தா⁴தா த்வம் விதா⁴தா த்வம்
ப்ரதிஷ்டா²ऽஸீதி வதே³த் । அத² புத்ரோ வத³த்யஹம் ப்³ரஹ்மாஹம் யஜ்ஞோऽஹம்
வஷட்காரோऽஹமோங்காரோऽஹம் ஸ்வாஹாஹம் ஸ்வதா⁴ஹம் தா⁴தாஹம்
விதா⁴தாஹம் த்வஷ்டாஹம் ப்ரதிஷ்டா²ஸ்மீதி ।
தாந்யேதாந்யநுவ்ரஜந்நாஶ்ருமாபாதயேத் ।
யத³ஶ்ருமாபாதயேத்ப்ரஜாம் விச்சி²ந்த்³யாத் ।
ப்ரத³க்ஷிணமாவ்ரு’த்த்யைதச்சைதச்சாநவேக்ஷமாணா: ப்ரத்யாயந்தி ।
ஸ ஸ்வர்க்³யோ ப⁴வதி ப்³ரஹ்மசாரீ வேத³மதீ⁴த்ய வேதோ³க்தாசரிதப்³ரஹ்மசர்யோ
தா³ராநாஹ்ரு’த்ய புத்ராநுத்பாத்³ய தாநநுபாதி³பி⁴ர்விதத்யேஷ்ட்வா ச
ஶக்திதோ யஜ்ஞை: । தஸ்ய ஸம்ந்யாஸோ கு³ருபி⁴ரநுஜ்ஞாதஸ்ய பா³ந்த⁴வைஶ்ச ।
ஸோऽரண்யம் பரேத்ய த்³வாத³ஶராத்ரம் பயஸாக்³நிஹோத்ரம் ஜுஹுயாத் ।
த்³வாத³ஶராத்ரம் பயோப⁴க்ஷா ஸ்யாத் । த்³வாத³ஶராத்ரஸ்யாந்தே
அக்³நயே வைஶ்வாநராய ப்ரஜாபதயே ச ப்ராஜாபத்யம் சரும்
வைஷ்ணவம் த்ரிகபாலமக்³நிம் ஸம்ஸ்தி²தாநி பூர்வாணி தா³ருபாத்ராண்யாக்³நௌ
ஜுஹுயாத் । ம்ரு’ண்மயாந்யப்ஸு ஜுஹுயாத் । தைஜஸாநி கு³ரவே த³த்³யாத் ।
மா த்வம் மாமபஹாய பராகா:³ । நாஹம் த்வாமபஹாய பராகா³மிதி ।
கா³ர்ஹபத்யத³க்ஷிணாக்³ந்யாஹவநீயேஷ்வரணிதே³ஶாத்³ப⁴ஸ்மமுஷ்டிம்

கட²ருத்³ரோபநிஷத்

பிபே³தி³த்யேகே ।ஸஶிகா²ந்கேஶாந்நிஷ்க்ரு’த்ய விஸ்ரு’ஜ்ய யஜ்ஞோபவீதம்
பூ: ⁴ஸ்வாஹேத்யப்ஸு ஜுஹுயாத் । அத ஊர்த்⁴வமநஶநமபாம் ப்ரவேஶ-

மக்³நிப்ரவேஶம் வீராத்⁴வாநம் மஹாப்ரஸ்தா²நம் வ்ரு’த்³தா⁴ஶ்ரமம் வா
க³ச்சே²த் । பயஸா யம் ப்ராஶ்நீயாத்ஸோऽஸ்ய ஸாயம்ஹோம: । யத்ப்ராத:
ஸோऽயம் ப்ராத:।யத்³த³ர்ஶே தத்³த³ர்ஶநம் ।யத்பௌர்ணமாஸ்யே தத்பௌர்ணமாஸ்யம்
।
யத்³வஸந்தே கேஶஶ்மஶ்ருலோமநகா²நி வாபயேத்ஸோऽஸ்யாக்³நிஷ்டோம: ।
ஸம்ந்யஸ்யாக்³நிம் ந புநராவர்தயேந்ம்ரு’த்யுர்ஜயமாவஹமித்யத்⁴யாத்ம-
மந்த்ராந்படே²த் । ஸ்வஸ்தி ஸர்வஜீவேப்⁴ய இத்யுக்த்வாத்மாநமநந்யம் த்⁴யாயந்
ததூ³ர்த்⁴வபா³ஹுர்விமுக்தமார்கோ³ ப⁴வேத் ।
அநிகேதஶ்சரேத் । பி⁴க்ஷாஶீ யத்கிஞ்சிந்நாத்³யாத் ।லவைகம் ந தா⁴வயேஜ்ஜந்துஸம்ரக்ஷணார்த²ம்
வர்ஷவர்ஜமிதி । தத³பி ஶ்லோகா ப⁴வந்தி ।
குண்டி³காம் சமஸம் ஶிக்யம் த்ரிவிஷ்டமுபாநஹௌ ।
ஶீதோபகா⁴திநீம் கந்தா²ம் கௌபீநாச்சா²த³நம் ததா²॥ 1॥
பவித்ரம் ஜ்ஞாநஶாடீம் ச உத்தராஸங்க³மேவ ச ।
யஜ்ஞோபவீதம் வேதா³ம்ஶ்ச ஸர்வம் தத்³வர்ஜயேத்³யதி:॥ 2॥
ஸ்நாநம் பாநம் ததா² ஶௌசமத்³பி: ⁴ பூதாபி⁴ராசரேத் ।
நதீ³புலிநஶாயீ ஸ்யாத்³தே³வாகா³ரேஷு வா ஸ்வபேத் ॥ 3॥
நாத்யர்த²ம் ஸுக²து:³கா²ப்⁴யாம் ஶரீரமுபதாயேத் ।
ஸ்தூயமாநோ ந துஷேத நிந்தி³தோ ந ஶபேத்பராந் ॥ 4॥
ப்³ரஹ்மசர்யேண ஸந்திஷ்டே²த³ப்ரமாதே³ந மஸ்கரீ ।
த³ர்ஶநம் ஸ்பர்ஶநம் கேலி: கீர்தநம் கு³ஹ்யபா⁴ஷணம் ॥ 5॥
ஸங்கல்போऽத்⁴யவஸாயஶ்ச க்ரியாந்நிர்வ்ரு’த்திரேவ ச ।
ஏதந்மைது²நமஷ்டாங்க³ம் ப்ரவத³ந்தி மநீஷிண:॥ 6॥
விபரீதம் ப்³ரஹ்மசர்யமநுஷ்டே²யம் முமுக்ஷுபி: ⁴ ।
யஜ்ஜக³த்³பா⁴ஸகம் பா⁴நம் நித்யம் பா⁴தி ஸ்வத:ஸ்பு²ரத் ॥ 7॥
ஸ ஏவ ஜக³த:ஸாக்ஷீ ஸர்வாத்மா விமலாக்ரு’தி: ।
ப்ரதிஷ்டா²ஸர்வபூ⁴தாநாம் ப்ரஜ்ஞாநக⁴நலக்ஷண:॥ 8॥
ந கர்மணா ந ப்ரஜயா ந சாந்யேநாபி கேசித் ।

கட²ருத்³ரோபநிஷத்

ப்³ரஹ்மவேத³நமாத்ரேண ப்³ரஹ்மாப்நோத்யேவ மாநவ:॥ 9॥
தத்³வித்³யா விஷயம் ப்³ரஹ்ம ஸத்யஜ்ஞாநஸுகா²த்³வயம் ।
ஸம்ஸாரே ச கு³ஹாவாச்யே மாயாஜ்ஞாநாதி³ஸம்ஜ்ஞகே ॥ 10॥
நிஹிதம் ப்³ரஹ்ம யோ வேத³ பரமே வ்யோம்நி ஸம்ஜ்ஞிதே ।
ஸோऽஶ்நுதே ஸகலாந்காமாந்க்ரமேணைவ த்³விஜோத்தம:॥ 11॥
ப்ரத்யகா³த்மாநமஜ்ஞாநமாயாஶக்தேஶ்ச ஸாக்ஷிணம் ।
ஏகம் ப்³ரஹ்மாஹமஸ்மீதி ப்³ரஹ்மைவ ப⁴வதி ஸ்வயம் ॥ 12॥
ப்³ரஹ்மபூ⁴தாத்மநஸ்தஸ்மாதே³தஸ்மாச்ச்²க்திமிஶ்ரிதாத் ।
அபஞ்சீக்ரு’த ஆகாஶஸம்பூ⁴தோ ரஜ்ஜுஸர்பவத் ॥ 13॥
ஆகாஶாத்³வாயுஸம்ஜ்ஞஸ்து ஸ்பர்ஶோऽபஞ்சீக்ரு’த: புந: ।
வாயோரக்³நிஸ்ததா² சாக்³நேராப அத்³ப்⁴யோ வஸுந்த⁴ரா ॥ 14॥
தாநி பூ⁴தாநி ஸூக்ஷ்மாணி பஞ்சீக்ரு’த்யேஶ்வரஸ்ததா³ ।
தேப்⁴ய ஏவ விஸ்ரு’ஷ்டம் தத்³ப்³ரஹ்மாண்டா³தி³ ஶிவேந ஹ ॥ 15॥
ப்³ரஹ்மாண்ட³ஸ்யோத³ரே தே³வா தா³நவா யக்ஷகிந்நரா: ।
மநுஷ்யா: பஶுபக்ஷ்யாத்³யாஸ்தத்தத்கர்மாநுஸாரத:॥ 16॥
அஸ்தி²ஸ்நாய்வாதி³ரூபோऽயம் ஶரீரம் பா⁴தி தே³ஹிநாம் ।
யோऽயமந்நமயோ ஹ்யாத்மா பா⁴தி ஸர்வஶரீரிண:॥ 17॥
தத: ப்ராணமயோ ஹ்யாத்மா விபி⁴ந்நஶ்சாந்தர:ஸ்தி²த: ।
ததோ விஜ்ஞாந ஆத்மா து ததோऽந்யஶ்சாந்தர:ஸ்வத:॥ 18॥
ஆநந்த³மய ஆத்மா து ததோऽந்யஶ்சாந்தரஸ்தி²த: ।
யோऽயமந்நமய: ஸோऽயம் பூர்ண: ப்ராணமயேந து ॥ 19॥
மநோமயேந ப்ராணோऽபி ததா² பூர்ண:ஸ்வபா⁴வத: ।
ததா² மநோமயோ ஹ்யாத்மா பூர்ணோ ஜ்ஞாநமயேந து ॥ 20॥
ஆநந்தே³ந ஸதா³ பூர்ண:ஸதா³ ஜ்ஞாநமய:ஸுக²ம் ।
ததா²நந்த³மயஶ்சாபி ப்³ரஹ்மணோऽந்யேந ஸாக்ஷிணா ॥ 21॥
ஸர்வாந்தரேண பூர்ணஶ்ச ப்³ரஹ்ம நாந்யேந கேநசித் ।
யதி³த³ம் ப்³ரஹ்மபுச்சா²க்²யம் ஸத்யஜ்ஞாநத்³வயாத்மகம் ॥ 22॥

ஸாரமேவ ரஸம் லப்³த்⁴வா ஸாக்ஷாத்³தே³ஹீ ஸநாதநம் ।
ஸுகீ² ப⁴வதி ஸர்வத்ர அந்யதா²ஸுக²தா குத:॥ 23॥
அஸத்யஸ்மிந்பராநந்தே³ஸ்வாத்மபூ⁴தேऽகி²லாத்மநாம் ।
கோ ஜீவதி நரோ ஜந்து: கோ வா நித்யம் விசேஷ்டதே ॥ 24॥
தஸ்மாத்ஸர்வாத்மநா சித்தே பா⁴ஸமாநோ ஹ்யஸௌ நர: ।
ஆநந்த³யதி து:³கா²ட்⁴யம் ஜீவாத்மாநம் ஸதா³ ஜந:॥ 25॥
யதா³ஹ்யேவைஷ ஏதஸ்மிந்நத்³ரு’ஶ்யத்வாதி³லக்ஷணே ।
நிர்பே⁴த³ம் பரமாத்³வைதம் விந்த³தே ச மஹாயதி:॥ 26॥
ததே³வாப⁴யமத்யந்தகல்யாணம் பரமாம்ரு’தம் ।
ஸத்³ரூபம் பரமம் ப்³ரஹ்ம த்ரிபரிச்சே²த³வர்ஜிதம் ॥ 27॥
யதா³ஹ்யேவைஷ ஏதஸ்மிந்நல்பமப்யந்தரம் நர: ।
விஜாநாதி ததா³ தஸ்ய ப⁴யம் ஸ்யாந்நாத்ர ஸம்ஶய:॥ 28॥
அஸ்யைவாநந்த³கோஶேந ஸ்தம்பா³ந்தா விஷ்ணுபூர்வகா: ।
ப⁴வந்தி ஸுகி²நோ நித்யம் தாரதம்யக்ரமேண து ॥ 29॥
தத்தத்பத³விரக்தஸ்ய ஶ்ரோத்ரியஸ்ய ப்ரஸாதி³ந: ।
ஸ்வரூபபூ⁴த ஆநந்த:³ஸ்வயம் பா⁴தி பரே யதா²॥ 30॥
நிமித்தம் கிஞ்சிதா³ஶ்ரித்ய க²லு ஶப்³த:³ ப்ரவர்ததே ।
யதோ வாசோ நிவர்தந்தே நிமித்தாநாமப⁴வத:॥ 31॥
நிர்விஶேஷே பராநந்தே³ கத²ம் ஶப்³த:³ ப்ரவர்ததே ।
தஸ்மாதே³தந்மந:ஸூக்ஷ்மம் வ்யாவ்ரு’தம் ஸர்வகோ³சரம் ॥ 32॥
யஸ்மாச்ச்²ரோத்ரத்வக³க்ஷ்யாதி³கா²தி³கர்மேந்த்³ரியாணி ச ।
வ்யாவ்ரு’த்தாநி பரம் ப்ராப்தும் ந ஸமர்தா²நி தாநி து ॥ 33॥
தத்³ப்³ரஹ்மாநந்த³மத்³வந்த்³வம் நிர்கு³ணம் ஸத்யசித்³க⁴நம் ।
விதி³த்வா ஸ்வாத்மரூபேண ந பி³பே⁴தி குதஶ்சந ॥ 34॥
ஏவம் யஸ்து விஜாநாதி ஸ்வகு³ரோருபதே³ஶத: ।
ஸ ஸாத்⁴வாஸாது⁴கர்மப்⁴யாம் ஸதா³ ந தபதி ப்ரபு: ⁴ ॥ 35॥
தாப்யதாபகரூபேண விபா⁴தமகி²லம் ஜக³த் ।
ப்ரத்யகா³த்மதயா பா⁴தி ஜ்ஞாநாத்³வேதா³ந்தவாக்யஜாத் ॥ 36॥

ஶுத்³த⁴மீஶ்வரசைதந்யம் ஜீவசைதந்யமேவ ச ।
ப்ரமாதா ச ப்ரமாணம் ச ப்ரமேயம் ச ப²லம் ததா²॥ 37॥
இதி ஸப்தவித⁴ம் ப்ரோக்தம் பி⁴த்³யதே வ்யவஹாரத: ।
மாயோபாதி⁴விநிர்முக்தம் ஶுத்³த⁴மித்யபி⁴தீ⁴யதே ॥ 38॥
மாயாஸம்ப³ந்த⁴தஶ்சேஶோ ஜீவோऽவித்³யாவஶஸ்ததா² ।
அந்த:கரணஸம்ப³ந்தா⁴த்ப்ரமாதேத்யபி⁴தீ⁴யதே ॥ 39॥
ததா² தத்³வ்ரு’த்திஸம்ப³ந்தா⁴த்ப்ரமாணமிதி கத்²யதே ।
அஜ்ஞாதமபி சைதந்யம் ப்ரமேயமிதி கத்²யதே ॥ 40॥
ததா² ஜ்ஞாதம் ச சைதந்யம் ப²லமித்யபி⁴தீ⁴யதே ।
ஸர்வோபாதி⁴விநிர்முக்தம் ஸ்வாத்மாநம் பா⁴வயேத்ஸுதீ: ⁴ ॥ 41॥
ஏவம் யோ வேத³ தத்த்வேந ப்³ரஹ்மபூ⁴யாய கல்பதே ।
ஸர்வவேதா³ந்தஸித்³தா⁴ந்தஸாரம் வச்மி யதா²ர்த²த:॥ 42॥
ஸ்வயம் ம்ரு’த்வா ஸ்வயம் பூ⁴த்வா ஸ்வயமேவாவஶிஷ்யதே ॥ இத்யுபநிஷத் ॥
ௐ ஸஹநாவவது ஸஹ நௌ பு⁴நக்து ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥ஹரி: ௐ தத்ஸத் ॥
இதி கட²ருத்³ரோபநிஷத்ஸமாப்தா ॥

